
“PER ZONAT E MBROJTURA”
e Hyrje

Komisioni pér Céshtjet Evropiane (né vijim Komisioni), bazuar né Nenet 18, 19, 32, 34 dhe 38
té Rregullores sé Kuvendit té Republikés sé Shqipérisé, né mbledhjen e zhvilluar né daté
19.02.2024, me cilésiné e Komisionit pér dhénie mendimi, mori né shgyrtim projektligjin
“Pér disa shtesa dhe ndryshime né Ligjin Nr. 81/2017 “Pér Zonat ¢ Mbrojtura’”.

Komisioni caktoi si relator pér shqyrtimin e kétij projektligji deputetin Z. Etjen Xhafaj.

Pér paragitjen e kétij projektligji né mbledhje ishte i pranishém Z. Fadil Nasufi, deputet
propozues i projektligjit.

e Baza kushtetuese e projektligjit

Projektligji i paraqitur pér shqyrtim éshté propozuar nga njé grup deputetésh, sipas
pércaktimeve té neneve 78, 81, pika 1 dhe 83, pika 1, té Kushtetutés sé Republikés sé
Shqipérisé dhe shogérohet me relacionin pérkatés sipas nenit 68 té Rregullores sé Kuvendit.

e Qéllimi, pérmbajtja dhe risité e projektligjit

Projektligji “Pér disa shtesa dhe ndryshime né€ Ligjin nr. 81/2017 “Pér Zonat e Mbrojtura”,
synon pérmirésimin e disa elementeve dhe problematikave té vérejtura nga implementimi i
ligjit né fugi pér zonat e mbrojtura dhe kryesisht né bashké&punimin e geverisjes vendore,
komuniteteve dhe administratés sé zonave té mbrotjura. Kéto problematika jané shfaqur pas
miratimit té ligjit né vitin 2017, pa marré parasysh faktorin e komunitetit gé bashkéekziston né
kéto zona dhe né vitin 2023 kur zonat e mbrojtura pérbéjne 21.5% té té gjithé territorit té
Republikés sé Shqipérisé, pra mé shumé se 1/5 e vendit, dhe duhet té gjenden zgjidhje gé
adresohen pa kompromentuar parimet bazé té zonave té mbrojtura até té ruajtjes dhe mbrojtjes
SE tyre.

Objektivi i pérgjithshém i projektligjit &shté evidentimi i parimeve dhe politikave té reja gé
duhet té zbatohen né zonat e mbrojtura si njé evolim i kétyre koncepteve té kryera nga
organizmat ndérkombétare, rezultat i realiteteve té reja dhe i nevojés pér njé zhvillim té
gendrueshém duke ofruar njé mundési té shkélgyer zhvillimi, duke krijuar vende pune,
ekonomi dhe njé perspektivé rajonale.



Ligji sjell koncepte té reja té kategorizimit té biodiversitetit né vend sipas réndésise por edhe
mundésiné e pérditésimit té tij né ményré mé té shpeshté si dhe i jep njé mundési geverisjes
lokale dhe komuniteteve té jené pjesé e késaj vendimarrjeje. Qéllimi i ruajtjes dhe mbrojtjes sé
biodiversitetit dhe zonave té mbrojtura nuk duhet té jeté pérjashtues por gjithépérfshirés duke
prezantuar edhe edukimin pérmes mjedisit.

» Shqipéria me miratimin e ligjit nr.102/2023 “Pér aderimin e Republikés sé Shqipérisé
né Unionin ndérkombétar pér konservimin e natyrés (IUCN)”, ka aderuar dhe &shté
anétare né Bashkimi Ndérkombétar pér Konservimin e Natyrés (IUCN), i cili ka si
objektiv kryesor qé té ndikojné, inkurajojné dhe ndihmojné shoqérité né mbaré botén
pér té ruajtur integritetin dhe diversitetin e natyrés dhe pér té garantuar gé ¢do pérdorim
i burimeve natyrore té jeté i barabarté dhe ekologjikisht i géndrueshém.

e Vlerésimi i Ligjshmérisé Kushtetuese dhe harmonizimi me legjislacionin né fugi dhe
aktet ndérkombétare.

Projektligji éshté konform normave kushtetuese dhe i harmonizuar me legjislacionin né fugi.
e Objektivat e zhvillimit t& géndrueshém
Bazuar né nenin 68, pika 2 e Rregullores, projektligji né relacionin e tij parashikon nevojén pér

zhvillim té géndrueshém, por nuk i referohet asnjé objektivi té Agjendés sé Zhvillimit té
Qéndrueshém té Kombeve té Bashkuara.

e Vlerésimi i pérputhshmérisé sé projektligjit me Acquis té BE-sé

Pérputhméria mé Acquis e Bashkimit Evropian

Ligji nr. 81/2017 “Pér Zonat e Mbrojtura éshté pérafruar pjesérisht me Direktivén e
Késhillit 92/43/KEE, daté 21 maj 1992, “Pér ruajtjen e habitateve natyrore dhe t€ florés dhe
faunés sé egér”, t€ ndryshuar”, Numri CELEX 319921.0043, ndérsa projektligji Pér disa shtesa
dhe ndryshime né Ligjin Nr. 81/2017 “Pér Zonat e Mbrojtura™’ nuk synon té pérafrojé asnjé

direktive europiane dhe pér rrjedhojé nuk ka njé tabelé shogéruese pér pérafrimin e
legjislacionit.

e Plani Kombétar pér Integrimin Evropian 2024-2026
Projektligji “Pér disa shtesa dhe ndryshime né ligjin 81/2017 “Pér zonat e mbrojtura™” éshté

pjesé e Kapitullit 27 “Mijedisi dhe ndryshimet klimatike”, té Planit Kombétar pér Integrimin
Europian (PKIE) 2024-2026, por nuk éshté parashikuar né kété plan.

e Aspektet materiale té pérafrimit

Acquis e BE-sé né fushén e veprimit té projektligjit t& propozuar

Legjislacioni parésor i BE-sé:




=  Traktati mbi Funksionimin e Bashkimit Europian (TFBE): Pjesa e paré “Parimet”,
Titulli I “Kategorité dhe fushat e kompetencés sé Bashkimit”, Neni 4, pika 2, shkronja
(e); Titulli II “Dispozita me zbatim té pérgjithshém”, Neni 11 (ish-neni 6 TKE), Pjesa e
treté “Politikat dhe veprimet e brendshme té bashkimit”, Titulli XX “mjedisi”, Nenet 191-
193 (ish-nenet 174-176 TKE),

= Marréveshja e Stabilizim Asociimit BE - Shqipéri (MSA): Neni 108 “Mjedisi”.

» Karta e té Drejtave Themelore e Bashkimit Europian: Titulli IV “Solidariteti “, Neni 37
“Mbrojtja mjedisore” .

Legjislacioni dytésor i BE-sé:

. Direktiva e Késhillit 92/43/KEE, daté 21 Maj 1992 “Pér ruajtjen e habitateve natyrore
dhe té florés dhe faunés s€ egér”, e ndryshuar”.

Neni 4, pika 2, shkronja (e) e TFBE-sé, parashikon se né fushén e mjedisit zbatohet
kompetencé e ndaré midis Bashkimit dhe Shteteve Anétare.

Neni 11 i TFBE-sé, parashikon se kérkesat pér mbrojtjen e mjedisit duhet té integrohen né
pércaktimin dhe zbatimin e politikave dhe aktiviteteve té Bashkimit, sidomos me synim nxitjen
e zhvillimit té géndrueshém.

Neni 191 i TFBE-sé, parashikon se politika e Bashkimit pér mjedisin kontribuon né arritjen e
objektivave té tillé si:— ruajtja, mbrojtja dhe pérmirésimi i cilésisé sé mjedisit, — mbrojtja e
shéndetit té njeriut, — shfrytézimi i kujdesshém dhe racional i burimeve natyrore, — promovimi
i masave né nivel ndérkombétar pér té trajtuar probleme mjedisore rajonale ose botérore, dhe
né vecanti pér té luftuar ndryshimin e klimés dhe ka si géllim njé nivel té larté mbrojtjeje, duke
marré né konsideraté larminé e situatave né rajonet e ndryshme té Bashkimit. Ajo mbéshtetet
né parimin parandalues dhe né parimet se duhen marré masa parandaluese, qé démi ndaj
mjedisit si pérparési duhet ndrequr né burim dhe gé ndotési duhet té paguajé.

Neni 192 i TFBE-sé, parashikon procedurén dhe ¢faré veprimi duhet té ndérmarré Bashkimi
pér té arritur objektivat e pérmendur né nenin 191.

Neni 193 i TFBE-sé, parashikon se masat mbrojtése té miratuara né zbatim té nenit 192 nuk i
pengojné Shtetet Anétare qé té mbajné ose té marrin masa mbrojtése mé té shtrénguara, té cilat
gjithmoné duhet té jené né pajtim me Traktatet.

Neni 108 i MSA-sé, parashikon se palét do té zhvillojné dhe forcojné bashképunimin né
detyrén shumé té réndésishme té luftés kundér degradimit mjedisor, me synim promovimin e
géndrueshmérisé mjedisore. Bashké&punimi pérgendrohet kryesisht né fushat prioritare gé
lidhen me acquis e Komunitetit pér fushén e mjedisit.

Neni 37 i Kartés sé té Drejtave Themelore té Bashkimit Europian, parashikon se njé nivel
i larté i mbrojtjes mjedisore si edhe pérmirésimi i cilésisé sé mjedisit duhet t& integrohen né
politikat e Bashkimit si dhe té garantohen né pérputhje me parimin e zhvillimit té géndrueshém.

Neni 2 i Direktivés sé Késhillit 92/43/KEE, parashikon se géllimi i késaj direktive éshté té
kontribuojé né sigurimin e biodiversitetit népérmjet ruajtjes sé habitateve natyrore dhe té
faunés dhe florés sé egér né territorin evropian té Shteteve Anétare pér té cilat zbatohet Traktati.
Masat e marra né pérputhje me kété direktivé do té hartohen pér té ruajtur ose rivendosur, né



status té favorshém ruajtjeje, habitatet natyrore dhe speciet e faunés dhe florés sé egér me
interes té Komunitetit dhe do té marrin parasysh kérkesat ekonomike, sociale dhe kulturore dhe
karakteristikat rajonale dhe lokale.

e Konsultimi publik

Projektligji éshté publikuar né platformén e konsultimit publik nga Komisioni pérgjegjés dhe
ka marré né total 12 komente: 2 komente nga individé, 1 koment nga lobisté dhe 9 komente
nga organizata té ndryshme. Té gjitha komentet do té trajtohen nga komisioni pérgjegjés.

o Efektet financiare té aktit
Sipas relacionit shogérues, projektligji nuk parashikon efekte financiare.

o  Diskutimi né komision
Z. Fadil Nasufi né cilésiné e propozuesit paraqiti projektligjin dhe theksoi se kjo nisém vjen si
kérkesé e 15 Bashkive té vendit, pér arsye té problematikave té hasura gjaté zbatimit té ligjit.
Propozimet pér ndryshime kérkojné t’i japin zgjidhje disa problemeve g€ jané krijuar gjaté
kétyre viteve té tranzicionit. Gjithashtu kéto propozime synojné sigurimin e té ardhurave dhe
pérfitimeve nga shfrytézimi i zonave té ndryshme pér banorét e zonave té mbrojtura.
Z. Etjen Xhafaj né cilésiné e relatorit theksoi se projektligji vjen si nevojé e rregullimit té
métejshém té zonave té mbrojtura, né interes té banoréve té kétyre zonave, si dhe kérkon té
rrisé mbrojtjen e tyre. Projektligji nuk synon pérafrimin e legjislacionit té BE-sé.

e Ndryshime té projektaktit (nen pér nen)
Komisioni pér Céshtjet Evropiane nuk ka propozuar asnjé amendament.
SUGJERIME PER KOMISIONIN PERGJEGJES

Projektligji “Pér disa shtesa dhe ndryshime né ligjin nr. 81/2017 “Pér zonat e mbrojtura”, nuk
pérafron ndonjé akt té vecanté té legjislacionit té Bashkimit Europian (acquis e BE-sé/ i.e
Direktivé, Rregullore apo Vendim).

Pavarésisht késaj, projektligji duhet té respektojé parimet e Direktivés 92/43/KEE, gé lidhen
me menaxhimin dhe ruajtjen e zonave té mbrojtura, duke i trajtuar ato si zona té njé réndésie
té vecanté dhe duke siguruar mbrojtjen mjedisore dhe té biodiversitetit té natyrés né to.

Gjithashtu projektligji duhet té respektojé parimet e IUCN-sé, né té cilat pércaktohet se
konsiderohen zona té mbrojtura ato té cilat kané si objektiv kryesor dhe synojné ruajtjen e
natyrés ose, né ményré ideale, té rrisin shkallén e natyralitetit té ekosistemit gé mbrohet dhe té
parandalojné, ose eliminojné aty ku éshté e nevojshme, ¢cdo praktiké shfrytézimi ose menaxhimi
qé éshté e démshme pér kété objektiv.

Pér kété arsye sugjerojmé gé neni 7 shkronja (d) dhe (dh), neni 8, pika 3, shkronja (f) dhe neni
10, pika 1, i projektligjit, té rishikohen pér t& gqené né pérputhje me nenin 108 t&¢ MSA-s&, nenin
37 té Kartés té té Drejtave Themelore té BE, né linjé me Direktivén e Késhillit 92/43/KEE,
konkretisht nenin 6, pika 2, 3 dhe 4 té saj, si dhe né linjé me parimet e [IUCN-Sé.



Pérfundim

Komisioni pér Céshtjet Evropiane, konstatoi se:

e Neé aspektin ligjor, projektligji éshté né pérputhje me Kushtetutén dhe legjislacionin
né fuqi;

e N&é aspektin procedural, projektligji éshté paraqgitur né pérputhje me Rregulloren e
Kuvendit;

e Projektligji nuk synon té pérafrojé ndonjé direktivé té BE-sé

e Pasi e shqyrtoi projektligjin né parim, nen pér nen dhe né térési, me votat e shumicés
sé anétaréve té pranishém (10 vota pro, 0 kundér, 0 abstenim) e miratoi até né parim,
nen pér nen dhe né térési, dhe u shpreh dakord pér t’ia pércjellé Komisionit
pérgjegjés sé bashku me sugjerimet e mésipérme pér nenet 7 shkronja (d) dhe (dh),
neni 8, pika 3, shkronja (f) dhe neni 10, pika 1, i projektligjit pér té vijuar me
procedurat sipas Rregullores sé Kuvendit pér shqyrtimin e tij :

